
香港文匯報訊（記者梁靜儀）應屆香港小姐冠軍黃
嘉雯、亞軍王菲與季軍古佩玲、戴祖儀及周奕瑋等，
昨日到電視城出席明珠台節目《絕色星期二：野性風
之島》記者會，眾人戴上動物帽分組玩急口令遊戲。

黃嘉雯受訪時表示近日都是忙於為台慶綵排，問
到可有接到商演活動時，她坦言沒有：「主要都係
做慈善活動。（零收入？）都唔係零收入嘅，都有
底薪。（但底薪好少錢？）OK啦。（食老本？）入
行之前都有工作，用吓積蓄啦，現在都要攞啲積蓄
嚟用。（生活有冇困難？）咁又冇，希望可以盡快
習慣新生活模式。（可會覺得生不逢時？）都唔
會，好多嘢冇人會想發生，今次大家都好唔開心，
都好明白。（有冇需要男友幫手？）冇需要。」問
到她沒有工作，是否可經常陪伴男友？她笑說：
「咁都好應該，又唔係成日黐住男朋友，我都有約
朋友。」

齊戥蔡嘉欣做主持開心
提到落選港姐蔡嘉欣已有機會做節目主持，黃嘉

雯表示都很替對方開心，覺得對方都是叻女，相信
自己完成一年港姐工作後好快都會有機會。笑問會
否覺得唔得獎好過得獎？她就不認同：「唔會，獎

項都係一個榮譽，反而開心為自己嘅努力有一個認
定，同埋都有獎金。（獎金可以用到幾時？）呢啲
豐儉由人。（出入搭港鐵？）搭公共交通環保嘛，
就算畀人認到都唔怕。」
亞軍王菲與季軍古佩玲亦表示現時主要工作是履

行港姐任務，多是出席慈善活動。問到可有生活壓
力？王菲說：「冇乜壓力。（食老本？）係，好彩
之前讀大學時做模特兒有積蓄，自己使就夠，畀唔
到家用屋企，家人都好體諒及支持，最緊要搞掂自
己先。（男友支持？）男友冇乜幫，但會請我食
飯，車吓我。」
古佩玲表示因為選港姐時還是大學生，未試過自

己工作賺錢，得獎入行後賺到錢反而有成就感。問
到是否不用向父母要零用錢？她說：「最近冇，都
夠使，一出嚟做嘢就冇喇，呢個係第一步，希望將
來都係靠自己努力賺錢。」對於落選港姐蔡嘉欣已
有機會做主持，二人均表示羨慕，均大讚蔡嘉欣口
才好。

認無商演工作接洽 黃嘉雯用積蓄度日
香港文匯報訊（記者梁靜儀）鄧佩儀、

湯洛雯（靚湯）及簡淑兒、江嘉敏、劉穎
鏇及丁子朗等，前晚於將軍澳電視城為無
綫《萬千星輝賀台慶》進行綵排，各人分
別以樂器演奏《今宵多珍重》綵排，其中
鄧佩儀與江嘉敏負責彈鋼琴，靚湯就負責
彈奏豎琴。
日前27歲生日的鄧佩儀，透露生日和一班
朋友到主題公園玩及吃美式快餐慶祝，都曾考
慮過去快餐店搞生日會，但因為要預早訂場地
及預人數，所以比較難實現。問到生日願望是
否想拍拖？她坦言前年的生日願望都想有拖
拍，但都是沒有，又自爆一直都有追求者：
「至少有5個，自從留長頭髮後真係多了人
追，上年短頭髮真係一個都冇，即係叫我唔好
剪短髮，但始終未遇到一個好鍾意。（咁快落
閘？）唔適合就唔好拖住人。」

簡淑兒上圍縮水
靚湯表示大學時期已學過彈奏豎琴，

曾經在節目中表演過，但近期因忙於拍
劇疏於練習，希望正式演出時能保持水
準。她表示近日忙拍劇及勤於收身，進
度也不錯，自覺已回復之前身形。她表
示早前抽空和家人到大阪旅行，為父親
慶祝生日，但只能「快閃」逗留兩日，
便要先回港開工。問到送什麼禮物給爸
爸？她說：「今次係我請爸爸去旅行。
（爸爸有冇催你拍拖？）冇呀，爸爸反
而叫我唔好咁快拍拖，要睇定啲先，通
常爸爸都唔捨得個女咁快離開自己。」
簡淑兒日前在社交平台大騷腹肌，問到

為何會苦練身段？她說：「前年開始健
身，因為家人身體不好，自己工作又唔
順，心情好差，做運動後個人都好好多，
現在體脂只剩10%，練到六嚿腹肌已好
夠。」她笑言已預料到上圍也因此而縮
水，但這就是等價交換，但只要多吃肉就
可以回復身材。她又稱現在沒有男友，身
材可以自己話事。

香港文匯報訊（記者李思穎）許廷鏗昨日到
電台宣傳新專輯《拾》，新碟推出後反應不
錯，他在出碟當日更化身售貨員到唱片舖開箱
賣碟，知道唱片登上銷量榜亞軍，同時有好幾
間唱片店賣斷市，網上的回響也很好，令他鬆
一口氣。
他為新碟出心出力，礙於新碟未有安排在內
地發售，不少內地歌迷要四處撲碟，有見及
此，他正計劃設代購服務，亦不排除會再出第
二版。這張新專輯共有十個封面，好讓歌迷選
擇，投其所好，許廷鏗表示：「粉絲同我一
樣，最鍾意我拎住雪糕笑容滿面的一張，希望
大家也別忘記要經常笑。經過了解，知道他們
最喜歡《荒廢的綠洲》這首新歌，覺得我以輕
巧方法演繹，有別過去唱法。」
現時的社會氣氛環境下，他曾被人問為何仍
選擇在這時候出碟，許廷鏗覺得作為歌手，希
望能為大家帶來娛樂，從而有空間放鬆。這陣
子，他常和粉絲開聊天室互動傾偈，因這時候

最重要是陪伴和
同行，自己面對
負面情緒時，都
會約見朋友，自
我調整一下。
昨日多處路面

交通受阻，他感
慨萬千：「平時
熟悉路徑變得頹
垣敗瓦，有諗過
出不出來，但選
擇得這個行業，
便要盡自己能
力。」

香港文匯報訊（記者李思穎）蘇慧恩昨日到
電台宣傳新歌《一馬平川》，因多區交通受到
擾亂，她特地提早出門，不想失約取消訪問，
自言要抱有專業態度，放一次「飛機」也不
想，故此，本月21號在深水埗區舉行的新專輯
發佈會，會堅持風雨不改！
她不怕到時有突發情況出現，總之只求做好

本分，就算剩得一個粉絲都會唱，她謂：「之
前開舞台劇期間都遇上突發情況，有人行了兩
小時都堅持來支持我，真的很感恩。（但深水
埗是高危地區？）大家都要小心，安全為主，
如果只得我一個都會很享受去唱，不論是什麼
舞台也好，最重要是可以唱。」
說到這次新歌發佈會，她透露因新歌MV在日

本取景，到時會穿上正統和服現身，給大家送上

驚喜，自己小時候已很喜歡日本和睇日劇，可惜
之前推出旅遊書時，因製作費有限，只在網上訂
件和服，正式的便沒有着過。問她是否想物色日
籍男友？她笑說：「最驚語言溝通不到，之前學
過一年日文，但沒堅持學下去。」

想物色日籍男友？蘇慧恩：恐溝通不到

香港文匯報訊（記者 李思
穎）陳志健有份參演的無綫劇
集《解決師》正熱播中，昨日
他到新城做宣傳，對於該劇平
均有 28 點收視點，他已覺不
錯。陳志健透露稍後跟王浩信
有場對打戲，會有別於過去的
打戲模式，今次是短打，會近
距離肉搏，因短打不能頻頻
NG，否則打到手瘀，故此，開

拍前半個月便開始練習對打，
做好準備，拍時過足癮，非常
期待這場戲播出。
問到有否受到近日社會氣氛影

響健身工作，他稱沒有太大影
響，因通常教的對象都是藝人
朋友，主力一對一教授，因他
拍攝時間不穩定，教藝人的時
間較易配合，很難教街外人，
要夾到時間才可以。

陳志健近距離肉搏王浩信

■黃嘉雯、王菲與古佩玲、戴祖儀及周奕瑋等出席明
珠台節目《絕色星期二：野性風之島》記者會。

許廷鏗許廷鏗

陳志健陳志健

蘇慧恩蘇慧恩

▲鄧佩儀(右)
負責彈鋼琴，
湯洛雯(左)則
彈奏豎琴。

◀簡淑兒透露前
年開始健身。

香港文匯報訊（記者 梁靜儀）陳豪（阿Mo）、李佳芯、朱

晨麗、洪永城、周柏豪、蕭正楠、曹永廉及黃浩然等，昨日於

電視城為《Do姐有問題》錄影。朱晨麗表示跟洪永城拍完劇後

已有一年冇聯絡，笑言：「撞到都唔會打招呼，唔知點解佢想

同我劃清界線？」而下月朱晨麗會跟緋聞男友何廣沛去拍旅遊

節目，她表示多謝公司給機會。

朱晨麗
指 洪 永 城 要 劃 清 界 線

孖何廣沛遊埠孖何廣沛遊埠

朱晨麗表示昨日很開心能跟《多功能老
婆》一班演員見面及宣傳新劇，她表

示跟洪永城拍完劇已有一年沒見面，並笑稱
跟對方不是好朋友：「冇聯絡，撞到都唔會
打招呼，唔知點解佢想同我劃清界線？（佢
有女友？）有女友就唔使有我呢個朋友？之
前仲話同我拍旅遊節目。（唔驚傳緋聞？）
有咩咁驚？我又唔會亂嚟嘅。」
她開心透露十二月會與緋聞男友何廣沛去
拍旅遊節目。說到感情又可跨進一步？她笑
說：「多謝公司畀機會，今次係公司安排。
（順道拍拖？）去做嘢，預計台慶頒獎禮之
前返。」她又稱為怕要在節目中着泳衣出
鏡，要開始跳舞減肥。問到可介意以三點式
泳裝出鏡？她說：「公司有尺度。（叫何廣
沛幫你影泳衣相？）佢影相好差，要進修吓
點影到我條腿長啲，高啲瘦啲。（私人攝影
師？）佢唔係只係影我，佢影過好多藝
人。」

陳豪咖啡店生意受影響
阿Mo表示拍完劇集後，現在休息中，但
都很忙，因為要湊仔及打理咖啡店生意。他
笑說：「做人就係咁，希望做得多啲。」問
到咖啡店生意可有受影響？他坦言影響必定
有，但不算太緊要，因為生意剛起步，成本

不算太犀利，自覺都算幸運，
希望社會氣氛快些平靜下來。
問到可有要求減租？他說：
「都係跟返大隊去做，跟商場都
有啲協議。」昨日跟盛傳被公司
「雪藏」的李佳芯同場，問到他
可有安慰對方？他說不用安慰：
「佢都冇乜嘢，而且喺公司啲trip
成日見到。」聖誕將會與家人去加
拿大滑雪的他，透露明年二月才再拍
新劇。
李佳芯表示剛忙完新劇《愛美麗狂想

曲》拍攝，但就不知道何時再拍劇，因為
演員好被動，無劇拍的時候就充實自己，
由第一日入行都是這個方式生活。之前盛傳
被公司「雪藏」的她，被問到現在可出來是
否「解凍」？她說：「由day one開始話雪
藏我都係睇報紙至知，其實之後都出咗幾個
trip，都有出嚟，感覺又唔似好耐冇見大
家。」
談到《BB來了2》換上了岑麗香（香香）

主演，佳芯表示都很期待香香回來拍劇，因
為她剛生完B，在最新鮮狀態下演出，相信
不只是她，很多觀眾都很期待看到香香的演
出。她坦言反而對另一齣劇集《踩過界II》
未有份再拍感到有點可惜。

■■《《DoDo姐有問題姐有問題》》昨日錄影昨日錄影。。

■■陳豪最近忙湊仔及打理咖陳豪最近忙湊仔及打理咖

啡店生意啡店生意。。
■蕭正楠(右)與好兄弟曹永廉一

起上節目。

■■朱晨麗透朱晨麗透
露下月會跟露下月會跟
緋聞男友何緋聞男友何
廣沛去拍旅廣沛去拍旅
遊節目遊節目。。


